
Borgarráð

       

Samstarfssamningur um Fab lab Reykjavík 2017

Óskað er eftir að borgarráð samþykki meðfylgjandi drög að samningi um rekstur Fab lab 
Reykjavíkur milli Reykjavíkurborgar, Nýsköpunarmiðstöðvar Íslands og Fjölbrautaskólans í 
Breiðholti. Samningurinn er tímabundinn til eins árs að hámarki. Áætluð kostnaðarþátttaka 
Reykjavíkurborgar m.v. allt árið 2017 er kr. 3.500.000.

Samningsaðilar hafa í sameiningu staðið að starfrækslu Fab lab Reykjavíkur samkvæmt 
samningi sem gerður var í júlí 2013. Markmið þessa samstarfsverkefnis er að auka þekkingu 
skólafólks og almennings á stafrænum framleiðsluaðferðum sem koma til móts við mjög 
ólíkar þarfir og áhugasvið einstaklinga. Verkefninu er ætlað að auka áhuga á verk- og 
tækninámi í grunn- og framhaldsskólum, auka almennt tæknilæsi og tæknivitund og efla 
hæfni til nýsköpunar í námi og atvinnulífi. Samstarfið um Fab lab Reykjavík hefur gengið vel 
í alla staði og árangur starfseminnar verið í fullu samræmi við væntingar. 
Samstarfssamningurinn frá 2013 er útrunninn en eindreginn vilji er til áframhaldandi 
samstarfs um verkefnið.

Verkstæðið hefur nú verið flutt úr upphaflegu húsnæði í Eddufelli 2 (vegna fyrirhugaðra 
framkvæmda þar) í sérútbúið rými í Fjölbrautaskólanum í Breiðholti. Við það hafa aðstæður 
breyst nokkuð og hlutverk samningsaðila orðið önnur en gert var ráð fyrir í upphaflegu 
samkomulagi. Því er nauðsynlegt að gera nýjan samning um starfrækslu Fab lab Reykjavíkur. 
Umræður innan stjórnar Fab labsins um áframhaldandi samstarf eru hafnar en fyrirsjáanlegt er 
að vinna við gerð nýrra samninga um starfrækslu og rekstrarfyrirkomulag við breyttar 
aðstæður muni taka töluverðan tíma. Til að tryggja áframhald starfsemi Fab labsins meðan sú 
vinna fer fram er lagt til að gerður verði samningur sem gildi að hámarki til eins árs.

Hrólfur Jónsson

     

Hjálagt:
Samningur um rekstur Fab lab Reykjavík, dags. 19. desember 2016

Nýsköpunarmiðstöð Íslands, kt. 5806070710, Reykjavíkurborg, kt. 5302697609 og 

Fjölbrautaskólinn í Breiðholti, kt. 5901821099 gera með sér eftirfarandi 

samning um rekstur Fab Lab Reykjavíkur 

1. grein - forsendur 

Aðilar samningsins hafa á undanförnum mánuðum leitað leiða til að fjármagna rekstur Fab Lab 

Reykjavíkur sem er staðsett í Fjölbrautaskólanum í Breiðholti. Ljóst er að vinna við samning, til lengri 

tíma, milli þessara aðili mun ná fram á árið 2017. Til þess að tryggja sem best að starfsemi Fab Lab 

Reykjavíkur geti haldið áfram meðan á þeirri samningsvinnu stendur, telja samningsaðilar mikilvægt 

að gera samning til skamms tíma um rekstur Fab Lab Reykjavíkur. 

Samningur þessi er að öllu leyti sjálfstæður og tímabundinn. Innihald samningsins, eða einstakra 

þátta hans, er á engan hátt fordæmi fyrir væntanlegan nýjum samning milli aðila hans.  

2. grein – rekstur og verkefnisstjórn 

Fjölbrautaskólinn hefur umsjón með daglegum rekstri Fab Lab í Breiðholti. Í því felst: 

• Verkefnisstjórn í Fab Lab og umsjón með innra starfi. 

• Rekstur húsnæðis fyrir Fab Lab 

• Nettengingar og fjarskipti. 

• Umsjón með tækjum.  

• Viðhald búnaðar og lagers, innkaup og endursala. 

• Móttaka gesta í Fab Lab og kynningarmál sem snúa að innra starfi 

• Þróunarstarf í samráði við Fab Lab Ísland 

Verkefnisstjóri Fab Lab í Breiðholti er í nánum tengslum við Fab Lab Ísland varðandi faglega þætti 

starfseminnar og þróunarstarf. Fulltrúar samstarfsaðila skipa verkefnisstjórn sem stýrir verkefninu. 

3. grein - kostnaður og fjármögnun 

Kostnaður

Laun Á mánuði Í 6 mánuði Á ári

Laun 1 starfsmaður 600.000 3.600.000 7.200.000

Launatengd gjöld 180.000 1.080.000 2.160.000

Laun og launat. gjöld samtals 780.000 4.680.000 9.360.000

Aðstaða

Þrif á aðstöðu 50.000 300.000 600.000

Kaffi  1 maður 5.000 30.000 60.000

Tenging við vef 10.000 60.000 120.000

Orka 10.000 60.000 120.000

Endurvinnsla 5.000 30.000 60.000

Samtals aðstaða 80.000 480.000 960.000

Tæki

Viðhald tækja 15.000 90.000 180.000

Samtals aðstaða 15.000 90.000 180.000

Rekstarkostnaður alls 875.000 5.250.000 10.500.000

Fjármögnun

Nýsköpunarmiðstöð Íslands 291.667 1.750.000 3.500.000

Reykjavíkurborg 291.667 1.750.000 3.500.000

Fjölbrautaskólinn í Breiðholti 291.667 1.750.000 3.500.000

Fjármögnun alls 875.000 5.250.000 10.500.000  
 



2 
 

Fjölbrautaskólinn í Breiðholti ber kostnað af rekstri Fab Lab meðan á samningnum stendur, en 

Nýsköpunarmiðstöð Íslands og Reykjavíkurborg greiða Fjölbrautaskólanum í Breiðholti mánaðarlega, 

fyrir lok hvers mánaðar, framlag samkvæmt samningnum. 

4. grein -  framlag Nýsköpunarmiðstöðvar 

Nýsköpunarmiðstöð Íslands leggur til fjárframlag samkvæmt 3. gr. samningsins. 

Fab Lab í Fjölbrautaskólanum í Breiðholti er hluti samstarfsnets Fab Lab smiðja á Íslandi. Fab Lab í 

Fjölbrautaskólanum í Breiðholti tengist jafnframt alþjóðaneti Fab Lab smiðja, Fab Foundation sem 

Nýsköpunarmiðstöð er aðili að. Nýsköpunarmiðstöð er tengiliður Íslands í Fab Foundation og fer 

með öll samskipti við Massachusetts Institute of Technology (MIT) og Fab Foundation f.h. landsins. 

Nýsköpunarmiðstöð ber faglega ábyrgð á starfsemi Fab Lab Reykjavíkur. Nýsköpunarmiðstöð hefur 

samráð við Fjölbrautaskólann í Breiðholti um faglega þróun Fab Lab í Fjölbrautaskólanum í 

Breiðholti. 

Nýsköpunarmiðstöð kemur faglega að ráðningu ráðningu verkefnisstjóra Fab Lab í 

Fjölbrautaskólanum í Breiðholti og hefur umsjón með þjálfun hans í samstarfi við Fjölbrautaskólann í 

Breiðholti.  Nýsköpunarmiðstöð þjálfar þá kennara Fjölbrautaskólans í Breiðholti sem koma til með 

að kenna áfanga sína í Fab Lab Reykjavík. Nýsköpunarmiðstöð stuðlar að fræðslu og þjálfum 

starfsmanna skóla- og frístundasviðs Reykjavíkur sem nýta Fab Lab með börnum og ungmennum í 

borginni. Nýsköpunarmiðstöð ber allan kostnað af faglegu framlagi sínu til Fab Lab Reykjavíkur. 

5. grein - hlutverk Fjölbrautarskólans í Breiðholti 

Fjölbrautaskólinn í Breiðholti rekur Fab Lab í Fjölbrautarskólanum í Breiðholti og tekur við 

fjárframlögum frá Nýsköpunarmiðstöð Íslands og Reykjavíkurborg samkvæmt 3. gr. samningsins.  

Fjölbrautaskólinn í Breiðholti mun bjóða upp á einingabært nám í Fab Lab Reykjavík. 

Fjölbrautaskólinn í Breiðholti mun halda utan um formlegt nám í smiðjunni fyrir 

framhaldsskólanemendur og tryggir aðgang barna og ungmenna í skóla- og frístundastarfi 

borgarinnar að smiðjunni samkvæmt nánara samkomulagi. 

Fjölbrautaskólinn í Breiðholti greiðir annan kostnað vegna starfsmanns skólans, s.s. vegna funda, 

ferða og endurmenntunar eftir samkomulagi við stjórnendur skólans. Kennarar sem koma að kennslu 

í áföngum Fjölbrautaskólans í Breiðholti við Fab Lab Reykjavík gera það á kostnað og ábyrgð skólans. 

Fjölbrautaskólinn í Breiðholti sér um að halda utan um efniskaup og efnislager fyrir nemendur á 

sínum vegum og innheimtir efnisgjald af þeim vegna Fab Lab verkefna. 

6. grein -  hlutverk Reykjavíkurborgar 

Reykjavíkurborg leggur til fjárframlag samkvæmt 3. gr. samningsins. Reykjavíkurborg leggur Fab Lab í 

Fjölbrautarskólanum í Breiðholti til þau tæki sem notuðu hafa verið í Fab Lab Reykajvík og nú eru 

staðsett í Fab Lab í Fjölbrautarskólanum í Breiðholti. Fulltrúar Skóla- og frístundasviðs 

Reykjavíkurborgar hvetur til þess að börn og unglingar í skóla- og frístundastarfi borgarinnar fái 

fjölbreytt tækifæri til að vinna að viðfangsefnum þar sem verknám, tækninám og sköpun mætast. 

7. grein - samningstími 

Samningur þessi fellur sjálfkrafa úr gildi þegar aðilar samningsins hafa gert með sér annan samning, 

til lengri tíma, um rekstur Fab Lab í Fjölbrautaskólanum í Breiðholti. Samningurinn gildir þó aldrei 

lengur en til 31.12.2017.  

Reykjavík 19. desember 2016 

 

F.h. Reykjavíkurborgar 

Dagur B. Eggertsson, borgarstjóri 

______________________________________ 

F.h. Nýsköpunarmiðstöðvar Íslands 

Þorsteinn Ingi Sigfússon, forstjóri  

______________________________________ 

F.h. Fjölbrautarskólans í Breiðholti 

Guðrún Hrefna Guðmundsdóttir, skólameistari 

______________________________________ 

